
Rapport etter forureiningstilsyn ved Gol avløpsanlegg

Samandrag

Fylkesmannen gjennomførte 12. juni 2014 forureiningstilsyn ved Gol avløpsanlegg. Tilsynet 
ble gjennomført som ein inspeksjon. Denne rapporten omhandlar avvik, merknadar og andre 
forhold som ble avdekka under inspeksjonen. Rapporten omhandlar òg oppfølging etter 
inspeksjonen. Den er å anse som endelig viss vi ikkje får tilbakemelding om faktiske feil 
innan 14. juli 2014.

Fylkesmannen avdekka to avvik og ein merknad under inspeksjonen. 

Avvika gjaldt følgjande:

 Gol kommune hadde ikkje i tilstrekkelig grad følgt opp, kontrollert og rapportert tap 
frå avløpsnettet.

 Det var manglar ved risikovurderinga for Gol avløpsanlegg.

Merknaden gjaldt:

 Viss planlagt vedlikehald av avløpsnettet blir forsinka, kan det føre til auka fare for 
forureining.

Avvika og merknaden er nærare beskrive under eigne punkt. 

Vi ber om at kommunen innan 15. oktober 2014 sender Fylkesmannen ei skriftlig melding om
at avvika er retta. Oppfølginga etter inspeksjonen er nærare beskrive under eiget punkt.

Kommunen skal betale 12 000 kr i gebyr for inspeksjonen.

Gol avløpsanlegg hadde i 2013 en gjennomsnittleg reinseefekt for fosfor på 95 %, og eit tap 
av avløpsvatn frå avløpsnettet på 2,25 %. Med dette overheldt kommunen krava Gol 
avløpsanlegg har til fosforreinseeffekt og tap frå avløpsnettet.

Marianne Seland Håkon Dalen
seniorrådgiver kontrollør

Dette dokumentet er elektronisk godkjent og sendes utan underskrift

Diverse informasjon

Dato for inspeksjonen: 12. juni 2014 Rapportnummer: 2014.026.I

Førre inspeksjon: 6. juni 2008

Kontaktperson for verksemda:
Hossein Karganrood

Til stades frå Fylkesmannen:
Marianne Seland
Håkon Dalen

Kontrollert verksemd:

Namn: Gol avløpsanlegg, eigd og drive av Gol kommune
E-post:
postmottak@gol.kommune.no

Besøksadresse: Gamlevegen 4, 3550 Gol Telefon: 32 02 90 00

Organisasjonsnr.: 964952612 Kommune: 0617 Gol

Anleggsnr.: 0617.0011.01

Anleggsaktivitet: Avløpsnett og -reinsing Løyve gitt: 9. januar 2002

Risikoklasse: 3 Løyve sist endra: 2. mai 2013

Bakgrunn for inspeksjonen

Fylkesmannen gjennomførte inspeksjonen for å kontrollere om Gol avløpsanlegg overheld 
gjeldande krav fastsatt i eller i medhald av forurensningsloven. Inspeksjonen inngår i ein 
landsdekkande kontrollaksjon for avløpsanlegg.

Tema for inspeksjonen var som følgjer:

 avløpsnett
 driftsresultat
 utslippskontroll
 internkontroll
 risikovurdering
 langsiktige planer

Rapporten beskriver avvik og merknader som ble avdekka under inspeksjonen, innan områder 
der Fylkesmannen er forureiningsmyndighet. Rapporten gir altså ingen fullstendig 
tilstandsvurdering av verksemdas miljøarbeid eller miljøstatus.

Definisjonar

Avvik: manglande etterleving av krav fastsatt i eller i medhald av lov.

Merknad: eit forhold som Fylkesmannen meiner er nødvendig å påpeke for å ivareta det ytre 
miljøet, men som ikkje omfattast av definisjonen for avvik.

Resultat frå inspeksjonen

Avvik

Vi fant følgjande avvik under inspeksjonen:

Avvik 1

Gol kommune hadde ikkje i tilstrekkelig grad følgt opp, kontrollert og rapportert tap frå
avløpsnettet.

Avvik frå: 

Internkontrollforskriften § 5, 2. ledd punkt 4 og 7, jamfør verksemdas utsleppsløyve.

Kommentarar:

Gol avløpsanlegg kan ha maks 5 % tap av avløpsvatn frå avløpsnettet per år 
(overløp/lekkasjar). Sjå anleggets utsleppsløyve. Med avløpsvatn meiner vi i denne 
samanhengen sanitært og industrielt avløpsvatn. Per juni 2014 var det seks pumpestasjoner 
tilknytt avløpsnettet til Gol avløpsanlegg. Alle disse pumpestasjonane hadde overløp, som 
leda til Hallingdalselva. Vidare hadde pumpestasjonane automatisk tidsregistrering av 
overløp. I tillegg til de seks pumpestasjonsoverløpa, var det eit overløp inne på 
reinseanlegget. Vassmengda frå dette overløpet vart målt med ein vassmengdemålar. Ifølgje 
kommunens representantar var det ikkje andre overløp på avløpsnettet, og det var etter det dei 
kjende til ikkje nokon større lekkasjar på nettet. Til overløpet i reinseanlegget, og overløpa 
ved dei to største pumpestasjonane, var det kopla alarm som leda til kommunens vatn- og 
avløpsvakt. Eventuelle overløp frå dei fire andre pumpestasjonane vart registrert med melding 
i verksemdas driftskontrollsystem. 

Gol kommune kunne ved inspeksjonen hente ut tall og rekne ut at samla tap frå avløpsnettet 
til Gol avløpsanlegg i 2013 var på 2,25 %. Kommune kunne vidare dokumentere ein rutine 
for oppfølging og kontroll av tap frå avløpsnettet (dokument P 12). Men kommunen hadde 
ikkje praksis for å følgje denne rutinen.  Kommunen må sørgje for at denne rutinen blir følgt, 
slik at kommunen mellom anna har ein regelbunden (månadleg) oppsummering og kontroll av 
tap frå avløpsnettet, og ei årleg rapportering av om kravet er oppfylt eller ikkje. Vidare meiner 
vi at et så sentralt resultatkrav som 5 % tap frå avløpsnettet bør vere inkludert i kommunens 
dokumenterte mål for korleis Gol avløpsanlegg kan påverke det ytre miljøet. I tillegg 
anbefaler vi at oppnådde resultat for tap frå avløpsnettet blir rapportert i årsrapporter for 
avløpsanlegget, slik at resultata blir godt synleggjort.

Avvik 2

Det var manglar ved risikovurderinga for Gol avløpsanlegg.

Avvik frå: 

Internkontrollforskriften § 5, 2. ledd punkt 6.

Kommentarar:

Gol kommune kunne ved inspeksjonen dokumentere ei risikovurdering for Gol avløpsanlegg, 
som gjaldt det ytre miljøet. Risikovurderinga var sist oppdatert i 2008. Vidare var det ein 
handlingsplan med i risikovurderinga , med beskriving av tiltak som skulle redusere risikoen 
for forureining. Nokre av desse tiltaka var ifølgje kommunens representantar gjennomført, 
men dette var . Kommunen hadde ved tilsynet ikkje ein dokumentert rutine/arbeidsinstruks 
for korleis kommunen skal gjennomgå og oppdatere risikovurderinga.

Ifølge internkontrollforskriften skal Gol kommune ha ein operativ internkontroll for Gol 
avløpsanlegg. Det betyr mellom anna at internkontrolldokument skal endrast når det i 
verksemda gjerast endringar som påverkar dokumenta. Mellom anna viss det gjerast tiltak 
som reduserer risikoforholda som er beskrive i ei risikovurdering. Vidare meiner vi at ei 
risikovurdering bør gås gjennom ca. kvart andre år, for å kontrollere om ho er tilstrekkeleg 
oppdatert. Slike gjennomgangar skal dokumenterast.

Kommunen skal ha dokumenterte rutinar/arbeidsinstrukser for arbeidsoppgåver som er 
sentrale for å etterleve forureiningsregelverket, jamfør internkontrollforskriften § 5, 2. ledd 
punkt 7. Fylkesmannen meiner at rutine for gjennomgang og oppdatering av ei 
risikovurdering er ei rutine som er så sentral at ho skal dokumenterast.

Merknadar

Vi har følgjande merknader etter inspeksjonen:

Merknad 1

Viss planlagt vedlikehald av avløpsnettet blir forsinka, kan det føre til auka fare for 
forureining.

Kommentarar:

Gol avløpsanlegg har periodevis, spesielt i forbindelse med stor vannføring i Hallingdalselva, 
ei markant innlekking av framandvatn på avløpsnettet. I juni 2013 var til dømes mengda 
behandla avløpsvatn ved Gol reinseanlegg i overkant av 2 500 m³/månad, medan 
avløpsmengda i fleire av dei andre månadene i 2013 var ca. 1 200 m³/månad (Årsrapport for 
Gol avløpsanlegg, 2013). Vidare var maks døgntilførsel av avløpsvatn til reinseanlegget i 
2013 i underkant av 5 000 m³/døgn (figur 5-1, Hovudplan avløp og vassmiljø 2014–2023, Gol 
kommune). Kommunen meinte at innstrøyming av elvevatn til pumpestasjonen på Vikojordet, 
ved stor vassføring i Hallingdalselva, har vore ein hovudårsak til den periodevis store 
innlekkinga av framandvatn. Ifølgje kommunens representantar har kommunen planlagt å 
erstatte Vikojordet pumpestasjon med ein ny pumpestasjon, som skal byggast slik at det ikkje 
blir fare for innlekking av framandvatn. Men dette arbeidet har blitt forsinka på grunn av at 
grunneigarforhold ikkje er avklart. 

Fylkesmannen er kjend med at auka innlekking av framandvatn kan føre til auka fare for 
utlekking av ureinsa avløpsvatn frå eit avløpsnett, og til lågare reinseeffekt ved eit 
reinseanlegg. Vidare kan det forventas, som ein følgje av forventa framtidige klimaendringar, 
at det i Buskerud blir auka nedbørmengder og meir intens nedbør framover1. Vi ber difor Gol 
kommune ikkje venta for lenge med å gjere naudsynte vedlikehaldsarbeid på avløpsnettet til 
Gol avløpsanlegg, slik at anleggets krav til minst 93 % fosforreinseeffekt og maks 5 % tap frå 
avløpsnettet kan overhaldast. Her vil vi òg nemne at Fylkesmannen meiner at det ved eit godt 
fungerande avløpsnett, med separatsystem for avløpsvatn, ikkje bør vere større tap av 
avløpsvatn enn maks 1 % per år. Vi ser for oss at dette kan bli eit krav for Gol avløpsanlegg 
på sikt, og vi ber kommunen ta dette i betraktning ved planlegging av vedlikehald og 
eventuell utbygging av avløpsnettet framover.

Andre forhold

Generell status for Gol avløpsanlegg

Det som ifølgje kommunens representantar kjenneteikna Gol avløpsanlegg ved inspeksjonen, 
er at anlegget var i ein stabil driftsfase. Kommunen meinte at det ikkje vil vere behov for å 
vesentlig utvide eller gjere større endringar på anlegget dei næraste åra. Det inneber mellom 
anna at kravet om reinsing av organisk stoff (sekundærreinsekravet, jamfør 
forurensningsforskriften §§ 14-2 og 14-6) foreløpig ikkje vil gjelde for Gol avløpsanlegg.

Kommunen arbeider nå med å ferdigstille en hovudplan for avløp og vassmiljø, som skal 
gjelde i perioden 2014 – 2023.

Oppfølging etter inspeksjonen

Gol kommune plikter snarast å få retta avvika som er beskrive i denne rapporten. For at 
Fylkesmannen skal kunne avslutte saka, må kommunen innan 15. oktober 2014 sende oss ei 
skriftleg melding med dokumentasjon som viser at avvika er retta. 

Vi ber om at de sender meldingar per e-post til fmbupost@fylkesmannen.no, gjerne med kopi 
til kontrolløren (fmbuhda@fylkesmannen.no). Eventuelt kan de sende meldingar per post til 
Fylkesmannen i Buskerud, postboks 1604, 3007 Drammen.

Gebyr for inspeksjonen 

Fylkesmannen er pålagt å krevje gebyr for gjennomførte inspeksjonar i verksemder med løyve 
etter forurensningsloven. Gebyret skal dekke kostnadene for gjennomføringa av 
inspeksjonane. Gol avløpsanlegg er plassert i risikoklasse 3. Dette inneber at kommunen skal 
betale 12 000 kr i gebyr for inspeksjonen, jamfør forurensningsforskriften 
§ 39-6. Faktura med innbetalingsblankett ettersendes. 

                                                
1 Ekstremvêr i Noreg – kva seier forskarane? Faktaark 2893 2012 frå Miljødirektoratet. 
www.miljødirektoratet.no. 

Offentligheit i forvaltninga

Den endelige inspeksjonsrapporten vil være tilgjengelig for offentlegheita på www.fmbu.no, 
jamfør offentleglova. 

Dokumentunderlag 

Dokumentunderlaget for inspeksjonen var:

 Lov om vern mot forurensninger og om avfall (forurensningsloven) med forskrifter
 Forskrift om systematisk helse-, miljø- og sikkerhetsarbeid i virksomheter 

(internkontrollforskriften)
 korrespondanse mellom verksemda og Fylkesmannen
 verksemdas eigen dokumentasjon knytt til den daglige drifta og til forhold av betyding 

for helse, miljø og sikkerhet
 Utslippstillatelse for avløpsvann inkludert overvann fra Gol kommune, datert 

9. januar 2002 (verksemdas utsleppsløyve)

Informasjon til verksemda

Regelverk som Fylkesmannen informerte om: 

 Forskrift om begrensning av forurensning (forurensningsforskriften)
 Forskrift om systematisk helse-, miljø- og sikkerhetsarbeid i virksomheter 

(internkontrollforskriften)

Aktuelle brosjyrar/faktaark:

 Avløpsanlegg – Vurdering av risiko for ytre miljø. Norsk Vann rapport 197/2013 
(www.norskvann.no).


